[bookmark: _Hlk185338704][image: ]  [image: ]     [image: ]  [image: ]



«ՀԱՄԱՊԱՐՓԱԿ ԱՋԱԿՑՈՒԹՅԱՆ ԾՐԱԳԻՐ՝ ԿԵՆՍԱԲԱԶՄԱԶԱՆՈՒԹՅԱՆ ԱԶԳԱՅԻՆ ՌԱԶՄԱՎԱՐՈՒԹՅԱՆ ԵՎ ԳՈՐԾՈՂՈՒԹՅՈՒՆՆԵՐԻ ԾՐԱԳՐԻ ՎԵՐԱՆԱՅՄԱՆ ԵՎ 7-ՐԴ ԱԶԳԱՅԻՆ ԶԵԿՈՒՅՑԻ ՄՇԱԿՄԱՆ ՀԱՄԱՐ» ԴՐԱՄԱՇՆՈՐՀԱՅԻՆ ԾՐԱԳԻՐ



ԲԱԺԻՆ V. ԿԵՆՍԱԲԱԶՄԱԶԱՆՈՒԹՅԱՆ ՄԱՍԻՆ ԿՈՆՎԵՆՑԻԱՅԻ ԵՎ ԿՈՒՆՄԻՆ-ՄՈՆՐԵԱԼ ԳԼՈԲԱԼ ԿԵՆՍԱԲԱԶՄԱԶԱՆՈՒԹՅԱՆ ՇՐՋԱՆԱԿԻ ԱԶԳԱՅԻՆ ԻՐԱԿԱՆԱՑՄԱՆ ՎԵՐԱԲԵՐՅԱԼ ԵԶՐԱԿԱՑՈՒԹՅՈՒՆՆԵՐ



Պատվիրատու՝
ՀՀ ՇՄՆ «Բնապահպանական ծրագրերի իրականացման գրասենյակ» 
պետական հիմնարկ
Կատարող՝ 
ՀՀ ԳԱԱ «Ա․ Թախտաջյանի անվան բուսաբանության ինստիտուտ» ՊՈԱԿ



[bookmark: _Toc221262100]Երևան - 2026


ԲՈՎԱՆԴԱԿՈՒԹՅՈՒՆ


ՀԱՊԱՎՈՒՄՆԵՐԻ ՑԱՆԿ	3
1․ ՆԵՐԱԾՈՒԹՅՈՒՆ	4
2․ ԿԳՇ-ի նպատակների և կենսաբազմազանության ազգային թիրախների իրականացման առաջընթացը	5
3․ Քաղաքականությունների և ծրագրերի մակարդակով ազգային թիրախների իրականացումը	8
4․ ԿԱՌԳԾ-ի գործողությունների իրականացման առաջընթացը	9
5․ Առաջնահերթ գործողություններ մինչև 2030 թվականը	10




[bookmark: _Toc221262101]ՀԱՊԱՎՈՒՄՆԵՐԻ ՑԱՆԿ
[bookmark: _heading=h.st0z4vwkfdci]
ԱՀՀ  Առցանց հաշվետվողականության հարթակ
ԱԱՏԲՄ  Այլ արդյունավետ տարածքային բնապահպանական միջոցառումներ
ԿԱՌԳԾ  Կենսաբազմազանության ազգային ռազմավարություն և գործողությունների ծրագիր
ԿԲԿ  Կենսաբանական բազմազանության կոնվենցիա
[bookmark: _heading=h.qvx3suda232r]ԿԳՇ  Կենսաբազմազանության պահպանության գլոբալ շրջանակ
[bookmark: _heading=h.7wroh1m33ww0]









[bookmark: _heading=h.7yiqu8iscs6]

[bookmark: _Toc221262102]1․ ՆԵՐԱԾՈՒԹՅՈՒՆ
[bookmark: _heading=h.98r5k6fq9z6g]
Սույն բաժնում ներկայացվում է Հայաստանի կողմից Կենսաբազմազանության մասին կոնվենցիայի (ԿԲԿ) և Կունմին–Մոնրեալ գլոբալ կենսաբազմազանության շրջանակի (ԿԳՇ) իրականացման հակիրճ, ապացուցահեն ամփոփումը, որը հիմնված է ՀՀ կենսաբազմազանության 7-րդ զեկույցի իրականացված վերլուծական գնահատումների արդյունքների վրա։ Բաժինն առաջընթացը գնահատում է՝ ըստ ԿԳՇ նպատակների և ազգային թիրախների, վերանայում է քաղաքականությունների և ծրագրերի մակարդակով իրականացումը, գնահատում է գլխավոր ցուցիչների հաշվետվության պատրաստի լինելը և ներկայացնում է այն առաջնահերթ գործողությունները, որոնք անհրաժեշտ են իրականացումն արագացնելու համար։
Գնահատումն իրականացվել է ԿԲԿ-ի հաշվետվողականության պահանջներին համապատասխանեցված ստանդարտացված մեթոդաբանությամբ և ներառում է գործողությունների վերլուծություն, առաջընթացի գնահատականների սահմանում, քաղաքականությունների և ծրագրերի իրականացման գնահատում, ինչպես նաև գլխավոր և այլընտրանքային ցուցիչների համար տվյալների հասանելիության գնահատում։ 
Զեկույցի պատրաստման պահի դրությամբ 2025–2030 թթ. վերանայված Կենսաբազմազանության ազգային ռազմավարության և գործողությունների ծրագիրը (ԿԱՌԳԾ) դեռևս պաշտոնապես չի հաստատվել և չի ներկայացվել։ Այնուամենայնիվ, զեկույցի շրջանակում իրականացված վերլուծական աշխատանքը՝ ներառյալ կենսաբազմազանության բոլոր ազգային 30 թիրախների համակարգված գնահատումը, դրանցից բխող քաղաքականությունների, գործողությունների և մշտադիտարկման կարողությունների վերլուծությունը, ներկայում ԿԳՇ-ի իրականացման և հաշվետվության համար առկա առավել համապարփակ ազգային բազային գնահատումն է ՀՀ կենսաբազմազանության 7-րդ զեկույցի համար կատարված վերլուծությունն ապահովում է ամուր հիմք ապագա իրականացման և ցուցիչահեն հաշվետվության համար։

Հայաստանն իրականացնում է Կունմին-Մոնրեալ գլոբալ կենսաբազմազանության շրջանակի (ԿԳՇ) գնահատումը, որը հիմնված է զեկույցի III բաժնում ներկայացված բոլոր 30 ազգային թիրախների համապարփակ գնահատման վրա, ցույց է տալիս, որ առաջընթացը համաչափ չէ տարբեր նպատակների և թիրախների միջև։ Իրականացման արագությունը զգալիորեն տարբերվում է, ինչը պայմանավորված է ինստիտուցիոնալ պատրաստվածությունից, ֆինանսավորման մակարդակից և տվյալների հասանելիությունից։
Առաջընթացի տարբերությունները պայմանավորված են ինստիտուցիոնալ պատրաստվածության, ֆինանսավորման հասանելիության և տվյալների կառավարման համակարգերի զարգացման տարբեր մակարդակներով։ Գնահատումը հաստատում է, որ բազմաթիվ ոլորտներում իրականացվում են առանձին նախաձեռնություններ և ծրագրեր, սակայն դրանց ազգային մակարդակով համակարգված ազդեցությունը սահմանափակ է՝ հաշվետվողականության և մշտադիտարկման լիարժեք մեխանիզմների բացակայության պատճառով։
Հայաստանը ԿԳՇ-ի գլխավոր ցուցիչների հաշվետվողականության առումով գտնվում է անցումային փուլում, որը պայմանավորված է տվյալների հասանելիության բացերով, տվյալների ձևաչափերի սահմանափակ ստանդարտացմամբ, ինչպես նաև տվյալների հավաքագրման, վավերացման և համախմբման լիարժեք գործող և ներդաշնակեցված ազգային համակարգերի բացակայությամբ։ Այս իրավիճակը մասամբ պայմանավորված է գիտական և պետական կառույցների միջև տվյալների փոխանակման սահմանափակ մեխանիզմներով և մշտադիտարկման գործառույթների ինստիտուցիոնալ թերի կառավարման համակարգով։ Միևնույն ժամանակ, ընթացիկ ազգային նախաձեռնությունները և նախատեսվող ինստիտուցիոնալ բարեփոխումներն ակնկալվում է, որ փուլառփուլ կբարելավեն տվյալների ծածկույթը, միասնականությունը և ԿԳՇ-ի մեթոդաբանություններին համապատասխանելիությունը հնարավորություն տալով հաշվետվողականության ապագա փուլերում ապահովելու ավելի համապարփակ, հուսալի և քանակական գլխավոր ցուցիչների հաշվետվություն։
Հիմնվելով թիրախների առաջընթացի գնահատման արդյունքների վրա՝ գնահատվել է նաև ԿԳՇ-ի նպատակների ուղղությամբ արձանագրված առաջընթացը։ 
Նպատակ Ա-ի («Կենսաբազմազանության ամբողջականություն, էկոհամակարգեր և տեսակներ») ուղղությամբ արձանագրվել է համեմատաբար առավել առաջադեմ առաջընթաց։ Պահպանվող տարածքների, էկոհամակարգերի վերականգնման որոշ գործողությունների և առաջնահերթ տեսակների պահպանության ուղղությամբ թիրախները ցուցաբերում են իրականացման շոշափելի արդյունքներ։ Միևնույն ժամանակ, այլ արդյունավետ տարածքային բնապահպանական միջոցառումների օրենսդրական ամրագրումը և էկոհամակարգերի վիճակի վերաբերյալ համակարգային տվյալների բացակայությունը շարունակում են սահմանափակել առաջընթացի լիարժեք գնահատումը։ Ակնկալվում է, որ պահպանվող տարածքների ծածկույթը մոտ ապագայում կընդլայնվի նորարարական մոտեցումների (օրինակ՝ մասնավոր պահպանվող տարածքներ, համայնքային պահպանվող տարածքներ) ներդրմամբ, նոր պահպանվող տարածքների ստեղծման պլանավորման և օրենսդրական բարեփոխումների շարունակական գործընթացների համատեքստում՝ ապահովելով կենսաբազմազանության ներառական տարածական պլանավորումը պահպանվող տարածքներից դուրս։ էկոհամակարգերի վերականգնման միջոցառումներն իրականացվում են հաստատված կառավարման պլանների և ընթացիկ տարբեր նախագծերի միջոցով, սակայն նշանակալի առաջընթացի ապահովման համար դրանց ծավալը դեռևս բավարար չէ։ Որոշակի գործողություններ իրականացվում են նաև առանձին տեսակների պահպանության ուղղությամբ, ներառյալ՝ ՀՀ Կարմիր գրքի վերանայումը։ Այնուամենայնիվ, առաջընթացը չի կարող լիարժեք արտացոլվել, քանի որ հիմնական ցուցիչների համար անհրաժեշտ տվյալները դեռևս ամբողջապես հասանելի չեն։
ԿԳՇ-ի նպատակ Բ-ի («Կայուն օգտագործում և էկոհամակարգային ծառայություններ») շրջանակում արձանագրված առաջընթացը գնահատվում է որպես միջին մակարդակի և հիմնականում գործընթացային բնույթի: Կենսաբազմազանության ինտեգրումն անտառտնտեսության, գյուղատնտեսության, ջրային կառավարման և քաղաքային պլանավորման ոլորտներում դեռևս հատվածավորված է, իսկ էկոհամակարգային ծառայությունների արդյունքներն ազգային մակարդակով քանակապես չափելի չեն։ 
ԿԳՇ-ի նպատակ Գ-ի («Հասանելիություն և օգուտների բաշխում») շրջանակում իրականացումը գտնվում է նախապատրաստական փուլում։ Չնայած Նագոյայի արձանագրության վավերացման ուղղությամբ քայլեր նախաձեռնվել են, սակայն գործառնական իրավական, ինստիտուցիոնալ և մշտադիտարկման մեխանիզմները դեռևս լիարժեք չեն ձևավորված։ Հետևաբար, առաջընթացը սահմանափակվում է հնարավորություններ ձևավորող գործողություններով:
ԿԳՇ-ի նպատակ Դ-ի («Իրականացման միջոցներ») շրջանակում ձևավորվել են նպաստող քաղաքական և ինստիտուցիոնալ շրջանակներ՝ ներառյալ կանաչ տաքսոնոմիայի ընդունումը, կայուն ֆինանսավորման ճանապարհային քարտեզի և Կենսաբազմազանության ֆինանսավորման ազգային պլանի նախագծի մշակումը, ինչպես նաև կարողությունների զարգացման նախաձեռնությունները։ Սակայն կենսաբազմազանության ֆինանսավորման ծավալը, մասնավոր հատվածի ներգրավվածությունը և արդյունքահեն կարողությունների գնահատումը շարունակում են մնալ սահմանափակ։

Քաղաքականությունների և ծրագրերի մակարդակով վերլուծությունը հաստատում է, որ իրականացումը մեկնարկել է բոլոր թիրախային ուղղություններով։ Սակայն շատ բարեփոխումներ դեռ գտնվում են նախագծային կամ նախապատրաստական փուլում, ինչն էապես սահմանափակում է դրանց կիրառելիությունն ու ազդեցությունը։ Որոշ բարեփոխումներ, ինչպիսին է, օրինակ, Էկոպարեկային ծառայության ստեղծումը, համարվում են հրատապ և օգտակար, սակայն դեռևս պահանջում են զգալի ներդրում և շարունակական հզորացում։
Ծրագրերի և նախագծերի մակարդակով իրականացումն առավել առաջադեմ է այն թիրախների մասով, որոնք համընկնում են ընթացիկ ազգային ծրագրերի և միջազգային աջակցությամբ իրականացվող նախագծերի հետ՝ ապահովելով կառավարման պլանների մշակում, վերականգնման և մշտադիտարկման աշխատանքների իրականացում, ինչպես նաև կարողությունների զարգացման նախաձեռնություններ: Մնացած թիրախների համար առաջընթացը մնում է մասնակի և հիմնականում նախագծերից կախված, ինստիտուցիոնալ կայունացման սահմանափակ մակարդակով։
«Կառավարություն ամբողջությամբ» և «հասարակություն ամբողջությամբ» մոտեցումները դեռևս բավարար ինստիտուցիոնալ ամրագրում չունեն, իսկ համայնքների և մասնավոր հատվածի ներգրավման մեխանիզմները պահանջում են համակարգված զարգացում։

Չնայած վերանայված ԿԱՌԳԾ-ն դեռևս պաշտոնապես չի ընդունվել, այնուամենայնիվ առաջարկվող մի շարք գործողությունների իրականացումն արդեն մեկնարկել է։ Պահպանվող տարածքների կառավարումը, էկոհամակարգերի վերականգնումը, տեսակների պահպանությունը, մշտադիտարկումը և իրազեկումը համարվում են առավել առաջադեմ ուղղություններ։ Միաժամանակ պետք է նշել, որ ԿԱՌԳԾ-ի գործողությունների մեծ մասը գտնվում է վաղ կամ մասնակի իրականացման փուլում, իսկ գործող և համապարփակ մշտադիտարկման համակարգի բացակայությունը սահմանափակում է արդյունքների ամբողջական գնահատումը։ Գնահատման արդյունքում վեր են հանվել գործողությունների առաջընթացի հիմնական սահմանափակումները, մասնավորապես՝ ֆինանսավորման սահմանափակ և հատվածական բնույթը, ինստիտուցիոնալ դերերի անորոշությունը և մշտադիտարկման գործառնական շրջանակների բացակայությունը։ Գործողությունների մակարդակով այս գնահատումը ձևավորում է հստակ ելակետ ապագա առաջընթացի հետևման համար և կարևորում է ԿԱՌԳԾ-ի պաշտոնական ընդունման անհրաժեշտությունը նպաստող միջոցներից դեպի արդյունքահեն իրականացմանը անցում կատարելու համար։

Համաձայն ՀՀ կենսաբազմազանության 7-րդ զեկույցի վերլուծության՝ ԿԱՌԳԾ-ի իրականացման համար անհրաժեշտ են հետևյալ առաջնահերթ քայլերը․
1. Վերանայված ԿԱՌԳԾ-ի պաշտոնական հաստատում և գործարկում հստակ սահմանված դերերով, ինստիտուցիոնալ պատասխանատվություններով, բյուջեով և ժամկետներով։
2. Կենսաբազմազանության ազգային տվյալների կառավարման և հաշվետվողականության համակարգի ինստիտուցիոնալացում, ներառյալ ԿԳՇ-ի հիմնական ցուցիչներին համապատասխանեցված ստանդարտացված ազգային մշտադիտարկման համակարգերի զարգացում և կանոնավոր ազգային հաշվետվողականության համակարգի ներդրում (տարեկան կամ երկամյա հաշվետվությունների ներկայացում) ։
3. Միջոլորտային համակարգման ամրապնդում և կենսաբազմազանության ինտեգրում ոլորտային քաղաքականություններում։
4. Կայուն ֆինանսավորման մոբիլիզացում, ներառյալ՝ մասնավոր հատվածի ներգրավվածության աճ:
5. Փաստահեն և գիտահեն որոշումների կայացման խթանում։
Հայաստանի Հանրապետությունը ԿԳՇ-ի իրականացման համար ձևավորել է վստահելի ռազմավարական և վերլուծական հիմք։ Չնայած առաջընթացը մնում է ոչ համաչափ, և թիրախների զգալի մասը գերազանցապես նախապատրաստական փուլում է, սակայն առաջընթացին նպաստող պայմանները հիմնականում առկա են։

